
Hlaðan - áhrif innleiðingar á fundi borgarráðs.

Innleiðing Hlöðunnar, sem er nýtt upplýsingastjórnunarkerfi Reykjavíkurborgar og leysir af 
GoPro í Lotus Notes, hefst á skrifstofu borgarstjórnar þann 23. nóvember nk. Síðustu vikur 
hafa farið í að undirbúa innleiðinguna en starfsmenn skrifstofunnar hafa verið að ganga frá, 
skrá gögn og loka þeim málum sem eru í vinnslu í GoPro. Þegar Hlaðan verður tekin í notkun 
breytist aðgangur að Lotus Notes í lesham og ekki verður hægt að skrá inn ný gögn eða mál, 
en mál sem eru í vinnslu á þeim tímapunkti þarf að stofna sem framhaldsmál í Hlöðunni. 

Framundan er því tímabil þar sem starfsfólk skrifstofu borgarstjórnar mun þurfa að vinna 
mörg mál borgarráðs í tveimur kerfum á meðan yfirfærslan á sér stað, auk þess sem halda þarf 
áfram að skrá mál í fundargagnagátt ráðsins (saltfiskinn) sem er þá þriðja kerfið. Það verður 
aukið álag vegna þessa og borgarráði er því gert viðvart um að það geti haft einhver áhrif á 
starfsemi ráðsins. Áhrif Hlöðunnar verða væntanlega ekki sýnileg ráðsmönnum sjálfum fyrr 
en í febrúar nk. þegar innleiðing hefst á fundaumsjónarhluta Hlöðunnar og verða þær 
breytingar kynntar þegar nær dregur.  

